
ՆԱԽԱԲԱՆ 

 
ԱՇԽԱՏԱՆՔԻ ԱՐԴԻԱԿԱՆՈՒԹՅՈՒՆԸ՝ 

 
Բոլոր ժամանակներում էլ կրտսեր դպրոցականների սոցիալական փորձի յուրացման 

գործում առանցքային դեր կատարել ու կատարում են ընտանիքը, հասակակիցների 

խումբը, հանրակրթական դպրոցը: 

Սոցիալական փորձը յուրացվում է ոչ միայն ընտանիքում կամ հասակակիցների 

խմբում, այլև նաև դպրոցում, որտեղ նպատակաուղղված աշխատանք է 

իրականացվում՝ երեխայի սոցիալական փորձի լիարժեք յուրացման համար: Ուստի, 

կրտսեր դպրոցական տարիքում երեխայի միջավայրի կարևոր բաղադրիչներից է 

համարվում դպրոցը: Հանրակրթական դպրոցի պայմաններում սոցիալական փորձի 

յուրացումն իրականանում է մանկավարժական գործընթացի անմիջական 

միջնորդությամբ, որտեղ առանցքային դեր են կատարում ուսուցիչները: 

Աշխատանքի արդիականությունը պայմանավորված է հանրակրթական դպրոցում 

կրտսեր      դպրոցականների ուսումնադաստիարակչական գործընթացում 

սոցիալական փորձի յուրացման ընթացքում առաջացող խնդիրների կարգավորման 

համար մանկավարժական պայմանների առկայությամբ, որը հնարավոր է՝ 

➢ խնդիրների լուծման ճիշտ ուղիների որոնումով, ինչը կարող է իրականացվել 

ծնող-երեխա, երեխա-դպրոց, երեխա-ուսուցիչ, ուսուցիչ-դպրոց 

փոխհարաբերությունների առկայությամբ, որն ուղեկցվում է նաև սոցիալական 

մանկավարժի անմիջական միջնորդությամբ, 

➢ ուսումնադաստիարակչական գործընթացում սոցիալ-մանկավարժական 

գործունեության իրականացմամբ՝ երեխայի ընտանեկան 

փոխարաբերությունների, հասակակիցների հետ շփման ընթացքում 

առաջացած խնդիրների վերաբերյալ տեղեկատվության հավաքագրման 

միջոցով: 

ԱՇԽԱՏԱՆՔԻ   ՆՊԱՏԱԿԸ` 

 
Բացահայտել հանրակրթական դպրոցում կրտսեր դպրոցականների սոցիալական 

փորձի յուրացման առանձնահատկությունները և մշակել դրա մանկավարժական 

պայմանները: 

ԱՇԽԱՏԱՆՔԻ ԽՆԴԻՐՆԵՐԸ՝ 

 
• Ներկայացնել կրտսեր դպրոցականների տարիքային և հոգեբանական 

առանձնահատկությունները: 

• Բացահայտել կրտսեր դպրոցականների սոցիալական փորձի ձևավորման 

առանձնահատկությունները: 

• Մշակել կրտսեր դպրոցականների սոցիալական փորձի ձևավորման 

մանկավարժական պայմանները: 

ԳՐԱԿԱՆՈՒԹՅԱՆ ԱԿՆԱՐԿ 

 
Մանկավարժահոգեբանական գրականության ուսումնասիրությունից պարզ է 

դառնում,որ տարբեր հեղինակներ ունեն սեփական տեսությունները կրտսեր 

դպրոցականների սոցիալական փորձի ձևավորման մասին: 

Դ.Էլկոնինը <<Կրտսեր դպրոցականի ուսուցման հոգեբանություն>> աշխատության 

մեջ նշել է, որ կրտսեր դպրոցական տարիքը, որը համարվում է երեխաների 

մանկության վերջին փուլը և   երեխաների սոցիալական փորձի յուրացման համար մեծ 

նշանակություն ունի, տարբերվում է մարդու տարիքային այլ փուլերից: 

ԹութունջյանՀ.Մ.-ն <<Կրտսեր դպրոցականի հոգեբանական հիմնական 

առանձնահատկությունները>> գրքում նշել է,որ կրտսեր դպրոցականների 

սոցիալականացման առանձնահատկություններից են՝ 

1. Արժեքային համակարգի ձևավորումը, 

 
2. Ինքնաճանաչման, ինքնագնահատման ձևավորումը , 

 
3. Անձնային որակների ձևավորումը, 

 
4. Հանրակրթական դպրոցի պայմաններին հարմարվելու անհրաժեշտությունը, 

 
5. Անվտանգության զարգացման, տագնապայնության առկայությունը, 

 

6. Ուսուցման գործընթացում խաղի, հարց ու պատասխանի,, դերային խաղերի և 

այլ մեթոդների օգտագործման, 

7. Հասակակիցների հետ ակտիվ փոխազդեցությունը, հասակակիցներին, 

ծնողներին, ուսուցիչներին նմանվելու ցանկությունը 

8. Նմանակման օբյեկտ փնտրելու միտումը, 
 

9. Հասակակիցների և նմանակման օբեկտի ազդեցության տակ ընկնելու 

միտումը, 

10. Մշտապես խրախուսված լինելու պահանջը 

 

 

 
Կովալյով Ա.Գ,Ստեպանով Ա.Ա., ՇաբալինՍ.Ն. <<Հոգեբանություն>> աշխատության 

մեջ նշել է կրտսեր դպրոցականի մի շարք առանձնահատկություններ:Այդ 

առանձնահատկությունների իմացությունը ուսուցչին թույլ կտան ընտանիքի հետ 

համագործակցության միջոցով խորացնել կրտսեր դպրոցականի զարգացմանը 

նպաստող դրական միտումները և չեզոքացնել բացասական միտումները: 

Խուդաբախշյան Կ. <<Հոգեբանական խաղերի և թեստերի ժողովածու>> Ուղեցույց- 

ձեռնարկ կրտսեր դպր. համար / աշխատության մեջ ներկայացրել է կրտսեր 

դպրոցական տարիքի երեխաների սոցիալական փորձի յուրացումն ապահովող 

մանկավարժական պայմանները հետևյալն են. 

1. Խմբային աշխատանքների կազմակերպում, 
 

2. Արտադպրոցական աշխատանքների կազմակերպում, 
 

3. Ուսուցման գործընթացում դերային խաղերի օգտագործում, 
 

4. Ուսուցման գործընթացում ժամանակակից տեխնոլոգիաների կիրառում, 
 

5. Լրացուցիչ ընթերցանության պահանջի ձևավորում 

 
Պետրովսկի Ա.Վ. <<Տարիքային և մանկավարժական հոգեբանություն>> 

աշխատության մեջ անդրադարձել է կրտսեր դպրոցականների տարիքային 

առանձնահատկություններին և նշել,որ դպրոցում երեխաների 

պաշտպանվածության զարգացման առկայությունը և տագնապայնության 

վերացումը շատ կարևոր հիմնահարց է: 

Գործնական համատեքստ 

 
Հայտնի է, որ սոցիալականացման գործընթացը բնութագրվում է նաև անձի 

տագնապայնության մակարդակով: Տագնապայնության մակարդակը կախված է անձի 

ունակությունների, հմտությունների, անձնային առանձնահատկությունների 

մակարդակից: Երեխաների տագնապայնության առաջացման պատճառներից են 

ընտանիքում ծնողների, հարազատների, իսկ դպրոցում ուսուցիչների, 

հասակակիցների հետ փոխարաբերությունները, երեխայի հանդեպ բացասական 

վերաբերմունքը և այլն: Նշված սոցիալական գործոնները կարող են բացասաբար ազդել 

նաև կրտսեր դպրոցականների սոցիալական փորձի ձևավորման վրա: Այսինքն, եթե 

կրտսեր դպրոցականի մոտ տագնապայնության մակարդակը բարձր է, ապա երեխայի 

սոցիալական փորձի յուրացումը չի կարող իր տարիքին համապատասխան 

իրականացվել: Հանրակրթական դպրոցում կրտսեր դպրոցականների 

տագնապայնության մակարդակը ստուգելու համար օգտագործել ենք 

տագնապայնության մակարդակը որոշող մեթոդիկա, որի նպատակն է պարզել 

հանրակրթական դպրոցում կրտսեր դպրոցականների տագնապայնության 

մակարդակը և դրա ազդեցությունը սոցիալական փորձի ձևավորման վրա: 

Ինքնագնահատականը մարդու ինքնագիտակցության բաղկացուցիչ մասն է, որի 

միջոցով անհատը գնահատում է սեփական կարողությունները, հմտությունները, 

արժանիքները և թերությունները: Կրտսեր դպրոցականների ինքնագնահատականը 

մեծապես կախված է շրջապատի, հատկապես, ծնողների ուսուցիչների և այլ 

նշանակալի մարդկանց գնահատականներից։ Այդ միտումը հետագայում պահպանվում 

է. Չնայած որ անձը գնալով հասարակության և սոցիումի ազդեցությունից ավելի ու 

ավելի անկախ ինքնագնահատական է ձեռքբերում, դրա ձևավորման վրա շարունակում 

են ազդեցություն ունենալ նշանակալի մարդկանց և խմբերի կարծիքները։ Որքան ցածր 

է երեխայի ինքնագնահատականը այնքան դժվար է 

http://hy.wikipedia.org/wiki/%D5%84%D5%A1%D6%80%D5%A4
http://hy.wikipedia.org/wiki/%D4%BB%D5%B6%D6%84%D5%B6%D5%A1%D5%A3%D5%AB%D5%BF%D5%A1%D5%AF%D6%81%D5%B8%D6%82%D5%A9%D5%B5%D5%B8%D6%82%D5%B6
http://hy.wikipedia.org/w/index.php?title=%D4%B1%D5%B6%D5%B0%D5%A1%D5%BF&action=edit&redlink=1
http://hy.wikipedia.org/w/index.php?title=%D4%BF%D5%A1%D6%80%D5%B8%D5%B2%D5%B8%D6%82%D5%A9%D5%B5%D5%B8%D6%82%D5%B6&action=edit&redlink=1
http://hy.wikipedia.org/wiki/%D5%80%D5%B4%D5%BF%D5%B8%D6%82%D5%A9%D5%B5%D5%B8%D6%82%D5%B6

իրականանում սոցիալական փորձի յուրացումը, որի հետևանքով երեխաների մոտ 

բարձրանում է նաև տագնապայությունը: Այսինքն սրանք փոխկապակցված 

գործընթացներ են և մեծ դեր ունեն երեխայի սոցիալական փորձի յուրացման գործում: 

Երեխաների ինքնագնահատականի մակարդակը ստուգելու համար իրականացրել ենք 

«Աստիճան» (Վ. Շչուր) թեստը, որի նպատակն է բացահայտել երեխաների 

ինքնագնահատականի ազդեցությունը նրանց սոցիալական փորձի ձևավորման վրա: 

Հաշվի առնելով այն հանգամանքը, որ կրտսեր դպրոցականների սոցիալական 

փորձի յուրացման հզոր միջոց են համարվում հեքիաթները, փորձել ենք 

բացահայտել<<Անահիտ>> հեքիաթի ազդեցությունը կրտսեր դպրոցականների 

սոցիալական փորձի ձևավորման վրա: 

Հետազոտություն իրականացվել է Արմավիրի մարզի ք.Արմավիրի Մ.Սիլիկյանի 

անվան N6 դպրոցի  4-րդ դասարան երեխաների հետ: 

Հետազոտության ընթացքը 

 
Հետազոտության ժամանակ իրականացվեցին մի շարք մեթոդիկաներ,որոնք 

ներկայացնում եմ ստորև. 

Երեխաների տագնապայնության մակարդակը որոշող մեթոդիկա 

(Պ.Տեմպլ-ի, Վ.Ամեն -ի, Մ. Դորկի-ի) 

Երեխաների տագնապայնության մակարդակը որոշելու համար օգտագործեցինք 

Պ.Տեմպլ-ի, Վ.Ամեն -ի, Մ. Դորկի-ի մեթոդիկան: Այն իրականացվեց 14 նկարների 

միջոցով, որոնք ունեն երկու տարբերակ (տղաների և աղջիկների համար), երբ 

գործողությունը կատարողը աղջիկ էր օգտվեցինք աղջիկների համար նախատեսված 

տարբերակից, իսկ, երբ գործողությունը կատարողը տղա էր՝ տղաների համար 

նախատեսված տարբերակից: Նկարում երեխայի դեմքի միայն եզրագիծն է և 

յուրաքանչյուր պատկերված նկարի ներքևում կա երկու մանկական գլխի տարբերակ՝ 

ուրախ և տխուր: 

Մեթոդիկան իրականացվեց անհատական ձևով: Յուրաքանչյուր երեխայի ցույց 

տվեցինք 14 նկարներ և այդ նկարներին համապատասխան հարցեր ուղղեցինք: 

Յուրաքանչյուրի պատասխանները նշեցինք հարցաթերթի վրա: Այնուհետև 

յուրաքանչյուր հարցաթերթ վերլուծվեց: Ըստ ստացված տվյալների, բացասական 

պատասխանների քանակով տոկոսային հարաբերությամբ հաշվեցինք արդյունքները: 

Այսպիսով, կատարված հետազոտության արդյունքները հետևյալն էին՝ 

Տագնապայնության միջին մակարդակ գրանցվեց 10 երեխայի մոտ 

Տագնապայնության միջինից ցածր մակարդակ գրանցվեց 7 երեխայի մոտ 

Տագնապայնության միջինից բարձր մակարդակ գրանցեց 3 երխայի մոտ: 

Ստացված տվյալների հիման վրա կարող ենք եզրակացնել, որ երեխաների մեծ 

մասի մոտ տագնապայնությունը միջին մակարդակի է միայն մի քանիսի մոտ` բարձր 

կամ ցածր: Այսպիսով կարող ենք ասել, որ այս երեխաների մոտ ինչպես 

ինքնագնահատականը, այնպես էլ տագնապայնության մակարդակը միջին 

սահմաններում է, որը կարևոր նախապայման կլինի սոցիալական փորձի ձևավորման 

համար: 

Հետազոտության արդյունքները 

3 երեխա 

Տագնապայնության միջին 

10 երեխա 
7 երեխա 

մակարդակ 

Տագնապայնության 

միջինից ցածր մակարդակ 

Տագնապայնության 

միջինից բարձր մակարդակ 

<<Աստիճան>> թեստ (Վ. Շչուր) 

 
<<Աստիճան>> թեստի (Վ. Շչուր) իրականացման համար երեխաներից 

յուրաքանչյուրին տրվեց թերթիկ, որի վրա նշված էր աստիճան և ուղղվեց հարց <<Այս 

նկարի աստիճաններից յուրաքանչյուրին կանգնած են քո ընկերները կամ 

դասարանցիները, որ աստիճանին կկանգնես դու>>: 

 

 

 

 

 

 

 

 

 

 

 

 

 

 

 

 

 

 
Կատարված հարցադրումների արդյունքում երեխաներից՝ 

 
6-ի ինքնագնահատականը միջինից բարձր էր, քանի որ երեխաները իրենց դասել էին 

աստիճանի վերևում (6-7-րդ աստիճաններ) 

 

8-ի ինքնագնահատականը միջին էր, քանի որ երեխաները իրենց դասել էին 

աստիճանի մեջտեղում (3-5-րդ աստիճաններ) 

 

7-ի ինքնագնահատկանը միջինից ցածր էր, քանի որ երեխաները իրենց դասել էին 

աստիճանի ներքևում (1-2-րդ աստիճաններ) 

Հետազոտվողների տված պատասխանները 

6 երեխա 7 երեխա 
7 երեխայի ինքնագնահատականը 
միջինից ցածր էր 

8 երեխա 8 երեխայի ինքնագնահատականը 
միջին էր 

6 երեխայի ինքնագնահատականը 
միջինից բարձր էր 

Առաջին հերթին պետք է ուշադրություն դարձնել, թե երեխան որ աստիճանին է 

իրեն պատկերացնում: Այս տարիքում նորմալ է համարվում, երբ երեխան իրեն 

աստիճանի միջին հատվածներում է պատկերացնում, եթե երեխան իրեն «շատ լավ» 

երեխաներից բարձր է ցույց տալիս ապա դա նրա նորմայից բարձր 

ինքնագնհատականի մասին է խոսում, որը կարող է լուրջ ազդեցություն ունենալ նաև 

երեխայի սոցիալական փորձի ձևավորման վրա: Երբ երեխան իրեն ներքևում է 

պատկերացնում, ապա դա խոսում է նրա՝իր հանդեպ ունեցած բացասական 

վերաբերմունքի, անորոշության, ընդունակությունները թերագնահատելու մասին: 

Որպես կանոն երեխաների ցածր ինքնագնահատականի պատճառ կարող են 

հանդիսանալ ընտանիքում ծնողների, դպրոցում ուսուցիչների սխալ վերաբերմունքը 

երեխաների հանդեպ: Այսինքն երեխաներին մշտապես ավտորիտար ոճով 

վերաբերվելը, նախատելը, ընկերներին իրենցից բարձր դասելը, ավելորդ 

համեմատությունները լուրջ խնդիրներ կարող են առաջացնել նրանց մոտ: 

Ղ.Աղայանի <<Անահիտ>> հեքիաթը 

 
Հետազոտական աշխատանքի վերջին հատվածը իրականացնելու համար 

ընթերցվեց Ղ.Աղայանի <<Անահիտ>> հեքիաթը, քննարկվեց որևէ արհեստ, 

մասնագիտություն ունենալու կարևորությունը յուրաքանչյուր մարդու կյանքում: 

Հեքիաթը երեխաներից շատերին ծանոթ էր: Հեքիաթի քննարկման արդյունքում պարզ 

դարձավ, որ երեխաների սոցիալական փորձը ձևավորվում է կախված նաև 

սոցիալական միջավայրից: Կրտսեր դպրոցական տարիքի երեխաներն ունեն որոշակի 

պատկերացում տարբեր մասնագիտությունների և արհեստների մասին: Նրանք 

փորձում են ընդօրինակել այն մեծերին, ովքեր իրենց հոգեհարազատ մարդիկ են կամ 

նրանց մասնագիտությունը դուր է գալիս երեխաներին: Սոցիալական միջավայրը, 

օրինակ հանրակրթական դպրոցը երեխայի սոցիալական փորձի ձևավորման այն 

օղակն է, որտեղ նրա սոցիալականացման համար կարող է օրինակ լինել իր սիրելի 

ուսուցչուհին: 

Հեքիաթի քննարկումից հետո երեխաները լրացրեցին հարցաթերթեր,որոնք 

մասնագիտությունների վերաբերյալ երեխաների պատկերացումները պարզելու 

համար էին նախատեսված: Երեխաները հարցաթերթերը լրացնելիս հարցեր էին 

ուղղում և ցանկանում էին հասկանալ, թե այս կամ այն մասնագիտությունը կամ 

արհեստը ինչպիսի կենսամակարդակ կապահովի կյանքում: 

Հետազոտվողների տված պատասխանները 
արտահայտված տոկոսներով 

երեխաների 60%-ը մասնագիտություն 
ընտրելիս հաշվի են առել 

մասնագիտության դրական կողմերը 

15% 5% 

20% 60% 
երեխաների 20%-ը մասնագիտություն 
ընտրելիս հաշվի են առել ծնողների 

մասնագիտությունները 

 
երեխաների 15%-ը մասնագիտություն 

ընտրելիս հաշվի են առել սիրելի 

ուսուցիչների մասնագիտությունները 

երեխաների 5%-ի մոտ չկար հստակ 
պատասխան 

Տվյալների մշակում և վերլուծություն 

 
Հետազոտության ընդհանուր տվյալների հիման վրա ստացանք հետևյալ 

տվյալները. 

Երեխաների 60%-ը այս կամ այն մասնագիտությունը ընտրելիս հաշվի են առել 

տվյալ մասնագիտության դրական և օգտակար կողմերը 

Երեխաների 20% -ը այս կամ այն մասնագիտությունը ընտրելիս հաշվի են առնել 

իրենց ծնողների մասնագիտությունները 

Երեխաների 15% -ը այս կամ այն մասնագիտությունը ընտրելիս հաշվի են առնել 

սիրելի ուսուցիչների մասնագիտությունները 

Երեխաների 5% -ի մոտ չկար հստակ պատասխան 

 
Վերլուծության արդյունքում եկանք այն եզրակացության, որ երեխաները 

հարցաթերթերը լրացրել էին ըստ իրենց սոցիալական փորձի զարգացման 

մակարդակի, այսինքն՝մասնագիտությունների վերաբերյալ նրանց դիրքորոշումը 

կախված է նրանց անձնային որակների և սոցիալական փորձի յուրացման 

մակարդակից: 

«Աստիճան »մեթոդ -Կատարված հարցադրումների արդյունքում երեխաներից՝ 

 
6-ի ինքնագնահատականը միջինից բարձր էր, քանի որ երեխաները իրենց դասել էին 

աստիճանի վերևում (6-7-րդ աստիճաններ) 

 

8-ի ինքնագնահատականը միջին էր, քանի որ երեխաները իրենց դասել էին 

աստիճանի մեջտեղում (3-5-րդ աստիճաններ) 

 

7- ի ինքնագնահատկանը միջինից ցածր էր, քանի որ երեխաները իրենց դասել էին 

աստիճանի ներքևում (1-2-րդ աստիճաններ) 

Առաջին հերթին պետք է ուշադրություն դարձնել, թե երեխան որ աստիճանին է 

իրեն պատկերացնում: Այս տարիքում նորմալ է համարվում, երբ երեխան իրեն 

աստիճանի միջին հատվածներում է պատկերացնում, եթե երեխան իրեն «շատ լավ» 

երեխաներից բարձր է ցույց տալիս ապա դա նրա նորմայից բարձր 

ինքնագնհատականի մասին է խոսում, որը կարող է լուրջ ազդեցություն ունենալ նաև 

երեխայի սոցիալական փորձի ձևավորման վրա: Երբ երեխան իրեն ներքևում է 

պատկերացնում, ապա դա խոսում է նրա՝իր հանդեպ ունեցած բացասական 

վերաբերմունքի, անորոշության, ընդունակությունները թերագնահատելու մասին: 

Որպես կանոն երեխաների ցածր ինքնագնահատականի պատճառ կարող են 

հանդիսանալ ընտանիքում ծնողների, դպրոցում ուսուցիչների սխալ վերաբերմունքը 

երեխաների հանդեպ: Այսինքն երեխաներին մշտապես ավտորիտար ոճով 

վերաբերվելը, նախատելը, ընկերներին իրենցից բարձր դասելը, ավելորդ 

համեմատությունները լուրջ խնդիրներ կարող են առաջացնել նրանց մոտ: 

ՎԵՐՋՆԱՐԴՅՈՒՆՔՆԵՐ 

 
Այսպիսով, կատարված հետազոտությունների արդյունքում եկանք այն 

եզրակացության, որ կրտսեր դպրոցական տարիքում սոցիալական փորձի յուրացումը 

իրականանում է մի շարք գործոնների միջնորդությամբ, որոնք եթե չլինեն իրենց 

նորմային համապատասխան, ապա կարող են բացասաբար ազդել սոցիալական 

փորձի յուրացման վրա: 

Հանրակարթական դպրոց հաճախող կրտսեր դպրոցականների հետ 

իրականացված հետազոտության արդյունքում պարզ դարձավ, որ հանրակրթական 

դպրոցի պայմաններում սոցիալական փորձի յուրացումը կախված է նաև երեխայի 

մինչդպրոցական զարգացման և սոցիալականացման գործընթացներից ևս, քանի որ 

նախքան դպրոց հաճախելը երեխաների սոցիալական փորձի ձևավորումը սկսում է 

դեռևս ընտանիքում երեխայի ծնվելու պահից, որին հետագայում գումարվում է նաև 

հասակիցների հետ շփումը, տարբեր իրադրություններում տարբեր մարդկանց հետ 

շփումը և այլն: 

Դեռևս ընտանիքում երեխայի մոտ սկսում է ձևավորվել ինքնագնահատականը, 

որը հետագայում ազդում է այլ միջավայրերում ինքնահաստատվելու և սոցիալական 

փորձը տվյալ միջավայրում յուրացնելու վրա:Երեխաների ցածր ինքնագնահատականը 

կարող է հանգեցնել տագնապայնության բարձրացման, որն կարող է խանգարել 

երեխաներին տարբեր միջավայրերում հարմարվելու գործում, բացասաբար ազդել 

աշխարհայացքի ձևավորման և մի շարք այլ գործոնների վրա: 

